
Sunnägruäss 
      
 
Ei Sunnä schyynt diä Ärdä aa     
Dass alles drüüf wachsä cha.     
Schtei und Bluämä – Mänsch und Tiär   
Alles empfaht syys Liächt vu Diär.    
 

 
Mach’ ds Härz üüf – wiä als Chind   
Wo miär nu Eis g’syy sind.    
Fryy vu Ängscht und Konzept   
Voll  Vertrüüwä dass d’r Boodä hebt.  

 
         
Ä Sehnsucht riäft und will  g’heert wärdä. 
Weiss  vum Himmel hiä uf Ärdä. 
D’r Chopf rotiärt versuächt vergäbä 
D’r Sinn z’verstah hinder allem Läbä. 
 
  

Wohl tänkt d’r Verstand am läufendä Band. 
 Doch g’seht är niä iber syy Tällerrand. 

D’s G’schpiiri  isch vu Natür üs g’ä da 
Das Wunder vum Läbä z’verstah. 

         
   
Ei Sunnä schyynt diä Ärdä aa     
Dass alles drüüf wachsä cha.     
Mach’d’s Härz üüf – wiä als Chind    
Dass miär eis Liächt zämä sind.    
 
         
 
 
 
 
 


